
 

 

LOYIHA 

O‘ZBEKISTON RESPUBLIKASI VAZIRLAR MAHKAMASINING 

QARORI 

 

QADOQLAR XAVFSIZLIGI VA QADOQ CHIQINDILARINI  
BOSHQARISH TOʻGʻRISIDAGI TEXNIK REGLAMENTNI TASDIQLASH 

HAQIDA 

O‘zbekiston Respublikasi Prezidentining «Texnik jihatdan tartibga solish 
sohasidagi islohotlarni ilg‘or xalqaro amaliyot asosida jadallashtirish chora-
tadbirlari to‘g‘risida» 2026-yil 16-fevraldagi PF-25-son Farmoni ijrosini ta’minlash, 
shuningdek, qadoqlar va qadoqlarni yopish vositalarining xavfsizligiga qo‘yiladigan 
talablarni xalqaro andozalar asosida yanada takomillashtirish maqsadida Vazirlar 
Mahkamasi qaror qiladi: 

1. Quyidagilar: 

Qadoqlar xavfsizligi va qadoq chiqindilarini boshqarishga qo‘yilgan asosiy 
talablar, muvofiqligini baholash tartibini nazarda tutuvchi Qadoqlar va qadoq 
chiqindilarini boshqarish to‘g‘risidagi texnik reglament (keyingi o‘rinlarda — 
Texnik reglament) 1-ilovaga muvofiq; 

Qadoqlar xavfsizligi va qadoq chiqindilarini boshqarish to‘g‘risidagi texnik 
reglamentni joriy etish sxemasi 2-ilovaga muvofiq tasdiqlansin. 

2. Texnik reglament rasmiy eʼlon qilingan kundan boshlab olti oy oʻtgach 
amalga kiritilsin. 

3. Belgilansinki, texnik reklament amalga kiritilgandan boshlab:  

Texnik reglamentda belgilangan talablarga qadoqlardan  foydalanishda rioya 
qilinishi hamda aholining salomatligi, xavfsizligi va har qanday jamoatchilik 
manfaatlarini himoya qilishga qaratilgan bozor nazorati tizimi qo‘llanadi; 

Vazirlar Mahkamasi huzuridagi O‘zbekiston texnik jihatdan tartibga solish 
agentligi (keyingi o‘rinlarda — Agentlik) o‘z vakolatlari doirasida muomalaga 
chiqarilgan qadoqlarning mazkur Texnik reglamentda belgilangan xavfsizlik 
talablariga muvofiqligi ustidan bozor nazoratini amalga oshiruvchi vakolatli davlat 
organi hisoblanadi. 

4. Qadoqlar xavfsizligi va qadoq chiqindilarini boshqarish ustidan bozor 
nazorati vakolatli organ tomonidan quyidagilarni nazarda tutgan holda tashkil 
qilinadi: 

mahsulotning xavf-xatar keltirib chiqarishi bilan bog‘liq masalalar bo‘yicha 
jismoniy va yuridik shaxslardan kelib tushadigan shikoyat yoki xabarni 
(ma’lumotni) ko‘rib chiqish; 



 

 

mahsulotdan kelib chiqadigan xavf-xatar sababli inson sog‘lig‘iga, mol-
mulkiga, atrof-muhitga keltirilgan ziyon va baxtsiz hodisalarni monitoring qilish; 

joriy qilingan xavf-xatarni bartaraf etish choralarining natijadorligini 
tekshirish; 

xavfsizlik masalalariga yo‘naltirilgan ilmiy-texnikaviy yechimlarni o‘rganish 
hamda joriy etish. 

5. Agentlik: 

a) 2027-yil 1-iyunga qadar Texnik reglament talablarini ta’minlaydigan, 
qo‘llanilishi muvofiqlik prezumpsiyasini beradigan standartlar ro‘yxatini tasdiqlasin 
va rasmiy veb-saytida e’lon qilish;  

b) 2027-yil 1-iyulga qadar Texnik reglamentni qo‘llash, qadoqlarni 
identifikatsiya qilish, xavf toifasini va muvofiqlikni deklaratsiya qilish sxemasini 
tanlash bo‘yicha uslubiy tavsiyalarni tasdiqlash; 

v) Texnik reglamentning samaradorligini, tadbirkorlik va tashqi savdoga 
ta’sirini, aniqlangan xavflar va bozor nazorati natijalarini muntazam tahlil qilib 
borish hamda kamida har uch yilda uni qayta ko‘rib chiqish bo‘yicha taklif kiritish 
vazifalari yuklatilsin. 

6. Akkreditatsiya markazi va Agentlikka 2027-yil 1-iyulga qadar quyidagilarni 
amalga oshirish topshirilsin: 

a) Texnik reglament bo‘yicha sinovlarni amalga oshiradigan 
laboratoriyalarning imkoniyatlarini xatlovdan o‘tkazish; 

b) laboratoriyalarning akkreditatsiya sohalarini zarur sinov usullari bilan 
kengaytirish choralarini ko‘rish; 

7. O‘zbekiston Respublikasi Vazirlar Mahkamasining 2025-yil 24-fevraldagi 
109-son «Qadoqlar va qadoqlarni yopish vositalari xavfsizligi to‘g‘risidagi texnik 
reglamentni tasdiqlash haqida»gi qarori ushbu qaror rasman eʼlon qilingan kundan 
eʼtiboran olti oy oʻtgandan soʻng oʻz kuchini yoʻqotgan deb hisoblansin. 

8. Vazirlar Mahkamasi huzuridagi O‘zbekiston texnik jihatdan tartibga solish 
agentligi, Savdo sanoat palatasi va O‘zbekiston Milliy teleradiokompaniyasi bilan 
birgalikda Texnik reglamentning maqsadlari, mazmuni va uni qo‘llash tartibi 
to‘g‘risida aholi, vazirliklar, idoralar, tadbirkorlik subyektlari va keng 
jamoatchilikning xabardor qilinishini ta’minlasin. 

9. Ushbu qarorning bajarilishini nazorat qilish O‘zbekiston Respublikasi Bosh 
vazirining o‘rinbosari J. Xodjayev hamda O‘zbekiston texnik jihatdan tartibga solish 
agentligi direktori zimmasiga yuklansin. 

 
   O‘zbekiston Respublikasining  

             Bosh vaziri                                                                A. ARIPOV 



 

 

Vazirlar Mahkamasi             
2026 yil __________-son 

qaroriga 
1-ILOVA 

 
QADOQLAR XAVFSIZLIGI VA  QADOQ CHIQINDILARINI 

BOSHQARISH TOʻGʻRISIDA TEXNIK REGLAMENT 
 

1-bob. Umumiy qoidalar 
 

1-§. Maqsad va qoʻllanish sohasi 
 

1. Ushbu Texnik reglament inson hayoti va sogʻligʻini, mol-mulkni, atrof 
muhitni, hayvonot va oʻsimlik dunyosini muhofaza qilish, tabiiy resurslardan 
oqilona foydalanish, qadoq chiqindilari hosil boʻlishini kamaytirish hamda 
iste'molchilarni chalgʻituvchi harakatlarning oldini olish maqsadida qadoqlarga 
qoʻyiladigan yagona talablarni belgilaydi. 

2. Texnik reglament Oʻzbekiston Respublikasi hududida muomalaga 
chiqariladigan mahalliy ishlab chiqarilgan va import qilingan qadoqlarga nisbatan 
bir xil shartlarda tatbiq etiladi. 

3. Ushbu reglament qadoqning barcha turlariga va sanoat korxonalari, tijorat 
tuzilmalari, muassasalar, doʻkonlar, xizmat koʻrsatish sohasi, uy xoʻjaligi yoki 
foydalanilgan materialidan qat’i nazar, faoliyatning boshqa har qanday sohalarida 
qoʻllaniladigan yoki ishlab chiqariladigan qadoq chiqindilarining barcha turlariga 
tatbiq etiladi. 

Mazkur Texnik reglament bilan tartibga solinadigan qadoq hisoblangan 
buyumlar va qadoq boʻlmagan buyumlar roʻyxati hamda TIF TN kodlari Texnik 
reglamentga 1-ilovada  keltirilgan. 

4. Mahalliy va import qilingan qadoqlarga, shu jumladan masofaviy savdo 
orqali taqdim etiladigan qadoqlarga nisbatan bir xil talablar va nazorat mezonlari 
qoʻllaniladi. 

5. Ushbu Texnik reglament: 

dori-vositalari va tibbiy jihozlarga; 

oziq-ovqat mahsulotlariga tegib turadigan qadoqlarga; 

tamaki mahsulotlariga; 

xavfli yuklarni, shuningdek, yuk konteynerlari va yuklarni avtomobil, temir 
yoʻl, dengiz va havo transportida tashish uchun tagliklarni (poddon) qadoqlashga 
nisbatan tatbiq etilmaydi. 

2-§. Asosiy tushunchalar 

6. Ushbu Texnik reglamentda quyidagi asosiy tushunchalar qoʻllaniladi: 



 

 

aylanish sikli — qayta foydalaniladigan qadoq mahsulot bilan muomalaga 
chiqarilgan paytdan boshlab uni qayta foydalanishga tayyorlashgacha boʻlgan sikl; 

bozor nazorati — ushbu Texnik reglamentda qadoqlarga, ularning 
xavfsizligiga nisbatan belgilangan talablarga rioya qilinishini hamda ulardan 
foydalanishda iste’molchilar salomatligi, xavfsizligi (zarur boʻlganda mol-mulki 
xavfsizligi) va har qanday jamoatchilik manfaatlarining himoya qilinishini 
ta’minlash maqsadida bozor nazorati organi tomonidan amalga oshiriladigan 
tadbirlar va qoʻllangan choralar majmui; 

bozor nazorati organlari — Vazirlar Mahkamasi huzuridagi Oʻzbekiston 
texnik jihatdan tartibga solish agentligi va Ekologiya va iqlim oʻzgarishi qoʻmitasi; 

bozorga kiritish — mahsulotni Oʻzbekiston Respublikasining ichki bozoriga 
ilk marotaba muomalaga kiritish; 

bir martalik qadoq — qayta foydalanishga moʻljallanmagan  qadoq; 
boʻsh joy ulushi — qadoqning   umumiy hajmi bilan uning ichidagi mahsulot 

yoki iste’mol birliklari hajmi oʻrtasidagi farqning qadoq umumiy hajmiga nisbati; 
guruhli yoki ikkilamchi qadoq — ya’ni ushbu mahsulot yakuniy 

foydalanuvchiga yoki iste’molchiga sotilishidan yoki savdo shoxobchasidagi 
javonlarni toʻldirish uchun moʻljallanganligidan qat’i nazar, savdo shoxobchasida 
ma’lum miqdordagi savdo birliklarini hosil qilish uchun moʻljallangan qadoq; 

distribyutor — ta’minot zanjirida ishlab chiqaruvchi yoki import qiluvchidan 
boshqa bo‘lgan va mahsulotni bozorda taqdim etadigan har qanday jismoniy yoki 
yuridik shaxs; 

yengil plastik paket — devor qalinligi 50 mikrondan kam boʻlgan plastmassa 
tashish paketi; 

iste’moldan keyingi plastmassa chiqindisi — muomalaga chiqarilgan 
plastmassa mahsulotlaridan foydalanish natijasida hosil boʻlgan plastmassa 
chiqindisi; 

qadoqlarni tamgʻalash- identifikatsiyani taʼminlash va isteʼmolchilarni 
xabardor qilish uchun qadoqlarni tashqi yuzasida va qoʻshimcha hujjatlarda 
qoʻllanadigan belgilar, yozuvlar, piktogrammalar, belgilar koʻrinishidagi 
maʼlumotlar; 

iste’mol qadogʻi — sotish uchun moʻljallangan qadoqlar yoki oxirgi 
iste’molchiga sotiladigan mahsulotning birlamchi qadoqlari; 

import qiluvchi — xorijiy davlatlardan O‘zbekiston Respublikasi hududiga 
tovarlar, xizmatlar yoki boshqa boyliklarni olib keluvchi va bojxona 
rasmiylashtiruvini amalga oshiruvchi yuridik shaxs yoki yakka tartibdagi tadbirkor. 

iqtisodiy operator — ishlab chiqaruvchi, yetkazib beruvchi, import qiluvchi, 
distribyutor, vakolatli vakil, yakuniy distribyutor va buyurtmalarni bajarish xizmati 
provayderi; 



 

 

kompostlanuvchan qadoq — nazorat qilinadigan kompostlash sharoitida 
fizik yoki biologik parchalanib, karbonat angidrid, suv, biomassa, mineral tuzlar va 
kislorodsiz sharoitda metanga aylanadigan qadoq; 

muomalaga chiqarish — tijorat faoliyati doirasida Oʻzbekiston Respublikasi 
hududida foydalanish yoki taqsimlash maqsadida qadoq va qadoqlarni yopish 
vositalarini haq evaziga yoki bepul har qanday yetkazib berish; 

 muomaladan qaytarib olish — ta’minot zanjiridagi qadoqning bozorda 
taqdim etilishini toʻxtatishga qaratilgan chora; 

organik qayta ishlash — aerob (kompostlash) yoki anaerob 
(biometanizatsiya) usulda nazorat qilinadigan sharoitlarda va mikroorganizmlar, 
qadoq chiqindilarining biologik parchalanadigan qismlari, barqarorlashgan organik 
qoldiqlar yoki metan hosil qilinishini nazarda tutuvchi qayta ishlash. Chiqindi 
poligonlari organik qayta ishlash shakli hisoblanmaydi; 

PFAS — inson tomonidan yaratilgan sun'iy kimyoviy moddalarning yirik  
guruhi. Bular modda “abadiy ximikatlar” deb ataladi, chunki ular uglerod va ftorning 
juda mustahkam bogʻlanishi tufayli tabiatda deyarli parchalanmaydi. Ular suv, yogʻ 
va issiqdan himoya qiladi. 

sanoat miqyosida qayta ishlash — qadoq chiqindilarini amaldagi 
infratuzilma va ishonchli texnologik jarayonlarda barqaror miqdorda yigʻish, 
saralash va qayta ishlash; 

transport qadogʻi yoki uchlamchi qadoq — mahsulotni tashish paytida 
shikastlanishdan himoya qilish va mustaqil transport birligini shakllantirish 
maqsadida saqlash hamda tashish uchun moʻljallangan qadoqlar. Transport qadogʻi  
avtomobil yoʻl transporti,  temir yoʻl, kema va havo transporti konteynerlariga tatbiq 
etilmaydi; 

qadoqlar — tayyorlangan materialidan qat’i nazar, iqtisodiy operator 
tomonidan mahsulotlarni joylashtirish, himoya qilish, ularni muomalaga chiqarish, 
yetkazib berish yoki boshqa iqtisodiy operatorga yoxud yakuniy foydalanuvchiga 
taqdim etish uchun moʻljallangan va vazifa(funksiya)si, materiali hamda 
konstruksiyasi asosida shakli boʻyicha farqlanishi mumkin boʻlgan buyum; 

qayta tiklash — qadoq chiqindisini foydali maqsadda qoʻllash, shu jumladan 
materialni qayta ishlash, organik qayta ishlash yoki qonunchilikda belgilangan 
boshqa utilizasiya operasiyalari; 

qayta foydalanish tizimi — qadoqning yopiq yoki ochiq aylanishda qayta 
foydalanilishini ta'minlaydigan tashkiliy, texnik va moliyaviy choralar majmui; 

qayta toʻldirish — oxirgi foydalanuvchiga tegishli yoki sotish joyida taqdim 
etilgan idishni mahsulot bilan takroran toʻldirish jarayoni; 



 

 

qayta foydalaniladigan qadoq — bir xil maqsadda bir necha marta 
foydalanish uchun loyihalangan, qayta foydalanish tizimida aylanishga 
moʻljallangan qadoq; 

qayta ishlanishga yaroqlilik — qadoqning alohida yigʻish, saralash, sanoat 
miqyosida qayta ishlash va birlamchi xomashyoni almashtira oladigan ikkilamchi 
xomashyo olish jarayonlariga mosligi; 

qadoq chiqindisi — har qanday qadoq yoki qadoq uchun material nazarda 
tutiladi, ishlab chiqarish qoldiqlari bundan mustasno;  

qadoq chiqindilarining oldini olish — qadoq va qadoq chiqindilarining 
miqdori, ogʻirligi, hajmi hamda ularning inson salomatligi va atrof muhitga salbiy 
ta’sirini kamaytirishga qaratilgan choralar; 

xizmat koʻrsatish qadogʻi — sotish yoki xizmat koʻrsatish joyida mahsulotni 
joylashtirish yoki berish uchun toʻldirishga moʻljallangan qadoq; 

chaqirib olish — oxirgi foydalanuvchiga yetkazib berilgan qadoqni 
qaytarishga qaratilgan chora; 

 ekologik da’vo — qadoqning qayta ishlanishi, qayta foydalanilishi, 
kompostlanishi, qayta ishlangan xomashyo ulushi yoki boshqa ekologik xususiyati 
toʻgʻrisidagi matn, belgi yoki tasvir; 

elektron savdo qadogʻi — masofaviy savdo doirasida mahsulotni oxirgi 
iste’molchiga yetkazib berish uchun ishlatiladigan qadoq. 

 
3-§. Erkin harakatlanish 

7. Oʻzbekiston Respublikasi hududida ushbu Texnik reglament talablariga 
muvofiq boʻlgan qadoqlar  muomalaga chiqarilishiga taqiq, cheklov oʻrnatilishiga 
yoki toʻsqinlik qilinishiga yoʻl qoʻyilmaydi. 

8. Ushbu Texnik reglament talablari savdo yarmarkalarida, koʻrgazmalarda 
va mahsulot namoyishida koʻrsatiladigan qadoqlarga nisbatan qoʻllanilmaydi. 
Bunda qadoqlar ushbu Texnik reglament talablariga muvofiq emas, deb topilishiga 
asos boʻlgan sabablar bartaraf etilmaguncha va ularning belgilangan talablarga 
muvofiqligi ta'minlanmagunga qadar muomalaga chiqarilishiga yoki bozorga 
kiritilishiga yoʻl qoʻyilmasligi toʻgʻrisida ma'lumot bilan yorliqlangan 
(tamgʻalangan) boʻlishi shart.  

2-bob. Qadoqlarga qoʻyiladigan xavfsizlik va ekologik barqarorlik talablari 

1-§. Umumiy asosiy talablar 

9. Qadoq uning vazifasini bajarish, qadoqlangan mahsulot va iste’molchi uchun 
talab etiladigan xavfsizlik, gigiena va maqbullik darajasini saqlagan holda eng kam 
zarur ogʻirlik va hajmda ishlab chiqarilishi kerak. 



 

 

10. Qadoq uning xizmat muddati davomida qayta foydalanishga yoki qayta 
tiklashga, birinchi navbatda materialni qayta ishlashga, tegishli hollarda — organik 
qayta ishlashga yaroqli qilib loyihalanishi va ishlab chiqarilishi kerak. 

11. Qadoq materiali va tarkibiy qismlaridagi zararli va xavotir tugʻdiruvchi 
moddalar miqdori qadoq chiqindisini qayta ishlash, yoqish yoki koʻmishda 
chiqindilar, kul va filtrat tarkibiga oʻtishi mumkin boʻlgan ta’sir hisobga olingan 
holda mumkin qadar kamaytirilishi kerak. 

12. Ushbu paragraf talablariga muvofiqlik mazkur Texnik reglamentga                      
2-ilovada keltirilgan samaradorlik mezonlari, uygʻunlashtirilgan standartlar, 
sinovlar va texnik hujjatlar bilan asoslanadi. 

2-§. Qadoq tarkibidagi moddalar 

13. Qadoqlarni ishlab chiqarishda ular tayyorlangan  materiallari yoki ularning  
tarkibiy qismlaridagi xavf tugʻdiruvchi moddalarning mavjudligi va konsentrasiyasi 
qadoqning butun hayot sikli, shu jumladan qayta foydalanish va qayta ishlash 
jarayonlari hisobga olingan holda, mumkin qadar kamaytirilgan boʻlishi kerak. 

14. Qadoq yoki uning tarkibiy qismlaridagi qoʻrgʻoshin, kadmiy, simob va olti 
valentli xrom konsentrasiyalarining umumiy ogʻirlik(massa) tarkibidagi miqdori 
100 mg/kgdan oshmasligi kerak. 

15. Ushbu texnik reglamentning 13 va 14 bandlarda nazarda  talablarga 
muvofiqlik A moduli boʻyicha tayyorlanadigan texnik hujjatlar(dalolatnomalar, 
bayonnomalar)  bilan tasdiqlanadi. 

3-§. Qayta ishlanishga yaroqlilik 

16. Muomalaga chiqariladigan barcha qadoqlar qayta ishlanishga yaroqli 
boʻlishi kerak. 

17. Qadoq quyidagi shartlarga bir vaqtning oʻzida muvofiq bulganda qayta 
ishlanishga yaroqli deb hisoblanadi: 

a) qadoqni qayta ishlashdan olingan ikkilamchi xomashyo sifat jihatidan 
birlamchi xomashyoni almashtira oladigan darajada boʻlishi uchun qadoq materialni 
qayta ishlashga qoʻyiladigan talablarga muvofiq tarzda loyihalangan boʻlsa; 

b) qadoq chiqindiga aylanganda alohida yigʻilishi, boshqa chiqindi 
oqimlarining qayta ishlanishiga salbiy ta’sir qilmasdan tegishli oqimga saralanishi 
va sanoat miqyosida qayta ishlanishi mumkin boʻlsa. 

18. Qadoqning qayta ishlanishga yaroqliligi mazkur Texnik reglamentga 3-
ilovaga muvofiq A, B yoki C toifalarda ifodalanadi. Bunda 70 foizdan past natija 
texnik jihatdan qayta ishlanmaydigan qadoq hisoblanadi. 

19. Ushbu Texnik reglament kuchga kirganidan  uch yildan song yoki qayta 
ishlash uchun loyihalash mezonlarini belgilaydigan hujjat amalga kirganidan 24 oy 



 

 

oʻtgach, A, В yoki С toifaga kirmaydigan qadoqni muomalaga chiqarishga yoʻl 
qoʻyilmaydi. 

20. Ushbu Texnik reglament kuchga kirganidan yetti yildan soʻng dan yoki 
sanoat miqyosida qayta ishlashni baholash metodikasi amalga kirganidan besh yil 
oʻtgach, qadoqning amalda sanoat miqyosida qayta ishlanishi ham tasdiqlanishi 
kerak. 

21. Ushbu Texnik reglament kuchga kirganidan yetti yildan soʻng C toifali 
qadoqni muomalaga chiqarishga yoʻl qoʻyilmaydi. Muomalaga chiqariladigan 
qadoq kamida A yoki B toifaga muvofiq boʻlishi kerak. 

22. Qadoq birligida integrasiyalashgan tarkibiy qismlar mavjud boʻlsa, qayta 
ishlanishga yaroqlilik butun qadoq birligi boʻyicha baholanadi. Alohida 
ajratiladigan tarkibiy qismlar har biri boʻyicha alohida baholanadi. 

23. Yangi material yoki texnologiya asosida tayyorlangan, isbotlangan 
ekologik afzalliklarga ega innovasion qadoq uchun sanoat miqyosida qayta ishlash 
talabi muomalaga chiqarilgan sanadan boshlab koʻpi bilan besh yilga kechiktirilishi 
mumkin. Bunday qadoqning texnik xususiyatlari va ekologik afzalliklari vakolatli 
organga xabar qilinadi. 

24. Qayta ishlanishga yaroqlilik talablaridan ozod etiladigan qadoq toifalari 
mazkur Texnik reglamentga 3-ilovada keltirilgan. Bunday istisnolar qadoq 
chiqindilarini boshqarish va qayta ishlash infratuzilmasini rivojlantirish 
majburiyatlarini bekor qilmaydi. 

 

4-§. Plastmassa qadoqda qayta ishlangan xomashyoning eng kam ulushi 

25. Plastmassa qadoqning har bir plastmassa qismida iste’moldan keyingi 
plastmassa chiqindisidan olingan qayta ishlangan xomashyoning eng kam ulushi 
mazkur Texnik reglamentga 4-ilovada koʻrsatilgan miqdorlardan kam boʻlmasligi 
kerak. 

26. Qayta ishlangan xomashyo ulushi qadoq turi va shakli boʻyicha har bir 
ishlab chiqarish ob'ekti va kalendar yil kesimida oʻrtacha koʻrsatkich sifatida 
hisoblanadi. 

27. Qayta ishlangan xomashyo alohida yigʻish va yuqori sifatli qayta ishlashga 
teng darajadagi talablar asosida yigʻilgan hamda atrof muhitga chiqarishlarni 
cheklash va ekologik samaradorlik boʻyicha teng talablarga muvofiq ishlaydigan 
obyektda qayta ishlangan iste’moldan keyingi plastmassa chiqindisidan olinishi 
kerak. 

28. Qayta ishlangan xomashyo ulushi boʻyicha talablardan ozod etiladigan 
qadoqlar mazkur Texnik reglamentga  4-ilovada keltirilgan. 



 

 

29. Qayta ishlangan xomashyo ulushi va uning kelib chiqishi A moduli 
boʻyicha texnik hujjatlarda belgilangan hisoblash va tekshirish metodikasi asosida 
tasdiqlanadi. 

5-§. Kompostlanuvchan qadoq 

30. 2028 yil fevraldan mahsulot bilan birga ishlatiladigan paketlar va yorliqlar 
sanoat miqyosida nazorat qilinadigan kompostlash sharoitiga mos boʻlishi kerak. 

31. Kompostlanuvchan qadoq uchun uy sharoitida kompostlanish talabini 
qoʻllash faqat tegishli standart va mahalliy chiqindi infratuzilmasi mavjud boʻlganda 
belgilanadi. 

32. Ushbu paragrafda kompostlanuvchan boʻlishi bevosita talab qilinmagan 
biologik parchalanuvchan qadoqlar ushbu reglament kuchga kirganidan bir yildan 
soʻng uning materialini qayta ishlash uchun boshqa chiqindi oqimlarining qayta 
ishlanishiga salbiy ta’sir qilmaydigan tarzda loyihalanishi kerak. 

33. Kompostlanuvchan qadoq shakliga talab joriy etishda mazkur Texnik 
reglamentga 4-ilovada keltirilgan shartlar hisobga olinadi. Muvofiqlik texnik 
hujjatlar bilan tasdiqlanadi. 

6-§. Qadoqni minimallashtirish 

34. Ishlab chiqaruvchi yoki import qiluvchi muomalaga chiqariladigan qadoqni 
ushbu reglament kuchga kirgandan keyin uch yildan soʻng  uning shakli va materiali 
hisobga olingan holda vazifasi(funksiyasi)ni bajarish uchun zarur boʻlgan eng kam 
ogʻirlik va hajmda loyihalanishini ta’minlaydi. 

35. Faqat mahsulot hajmini katta koʻrsatishga qaratilgan ikki qavat devor, soxta 
taglik va zaruratsiz qatlamlarga ega qadoq muomalaga chiqarilishiga yoʻl 
qoʻyilmaydi. 

36. Qadoqning minimal ogʻirligi va hajmini baholash mazkur Texnik 
reglamentning 2-ilovasidagi samaradorlik mezonlari asosida oʻtkaziladi va texnik 
hujjatlarda hisob-kitoblar, cheklovlar hamda sinov natijalari bilan asoslanadi. 

7-§. Qayta foydalaniladigan qadoq 

37. Qadoq quyidagi barcha shartlarga javob berganda qayta foydalaniladigan 
deb hisoblanadi: 

a) bir xil maqsadda koʻp marta foydalanish uchun loyihalangan va muomalaga 
chiqarilgan boʻlsa; 

b) odatdagi va oldindan koʻra bilish (taxminlash) mumkin boʻlgan foydalanish 
sharoitida imkoni boricha koʻp aylanish siklini bajarish uchun loyihalangan boʻlsa; 

v) iste’molchilar salomatligi, xavfsizligi va gigienasiga doir tegishli talablarga 
javob bersa; 



 

 

g) keyingi foydalanish imkoniyatini yoʻqotadigan shikast yetkazmasdan 
boʻshatilishi, qayta toʻldirilishi yoki yuklanishi mumkin boʻlsa; 

d) qadoqlangan mahsulot sifati va xavfsizligini saqlagan holda tozalash, 
yuvish, ta’mirlash va qayta tayyorlash mumkin boʻlsa; 

ye) xavfsiz foydalanish, kuzatib borish va mahsulotning yaroqlilik muddatiga 
doir belgilar va ma’lumotlarni joylashtirishga imkoniyati mavjud boʻlsa; 

j) boʻshatish, toʻldirish va qayta yuklash ishlarini bajaruvchi shaxslar uchun 
xavf tugʻdirmasa; 

z) xizmat muddati tugaganda qayta ishlanishga yaroqlilik talablariga javob 
bersa. 

38. Qayta foydalaniladigan qadoq uchun moʻljallangan aylanish sikllari soni, 
qayta tayyorlash jarayoni, qabul qilish va chiqarib tashlash mezonlari hamda qayta 
foydalanish tizimi texnik hujjatlarda koʻrsatiladi. 

39. Qadoqni «qayta foydalaniladigan» deb koʻrsatishga faqat uni yigʻish, 
qaytarish va takroriy foydalanishni ta’minlaydigan amaldagi tizim mavjud 
boʻlganda yoʻl qoʻyiladi. 

8-§. Ortiqcha qadoqlashni cheklash 

40. Boʻsh joy ulushini hisoblash metodikasi amalga kirganidan uch yil 
oʻtgach,  guruhlangan, transport va elektron savdo qadogʻini toʻldiruvchi iqtisodiy 
operator boʻsh joy ulushi 50 foizdan oshmasligini ta’minlaydi. 

41. Boʻsh joy qadoqning umumiy hajmi bilan undagi iste’mol qadoqlari hajmi 
oʻrtasidagi farq sifatida aniqlanadi. Qogʻoz qirqimlari, havo yostiqchalari, 
pufakchali plyonka, gubka, koʻpik, yogʻoch tolasi va shunga oʻxshash toʻldiruvchi 
materiallar egallagan joy boʻsh joy hisoblanadi. 

42. Ushbu Texnik reglament kuchga kirganidan bir yildan soʻng iste’mol 
qadogʻidagi boʻsh joy mahsulotni himoya qilish va qadoq vazifasini bajarish uchun 
zarur boʻlgan eng kam darajagacha kamaytiriladi. Tashishda choʻkish, mahsulotni 
himoya qilish uchun gaz yoki texnologik boʻshliq zarur boʻlgan holatlar hisob-
kitoblar bilan asoslanadi. 

43. Iste’mol qadogʻi elektron savdo qadogʻi sifatida ishlatilganda yoki qayta 
foydalanish tizimidagi qadoq qoʻllanilganda 50 foizlik cheklov qoʻllanilmaydi, 
biroq qadoqni minimallashtirish talablari bajarilishi shart. 

9-§. Ayrim qadoq shakllaridan foydalanishni cheklash 

44. Ushbu Texnik reglament kuchga kirganidan uch yildan soʻng mazkur 
Texnik reglamentga 5-ilovada koʻrsatilgan bir martalik plastmassa qadoq shakllarini 
belgilangan maqsadlarda muomalaga chiqarilishiga yoʻl qoʻyilmaydi. 



 

 

45. Istisnolar faqat 5-ilovada bevosita nazarda tutilgan gigiena, mahsulotni 
yoʻqotishning oldini olish, tibbiy parvarish yoki mahsulotni jismoniy va 
mikrobiologik xavflardan himoya qilish holatlarida qoʻllaniladi. 

 

3-bob. Qadoq chiqindilari hosil boʻlishining oldini olish, ularni qaytarish, 
yigʻish, qayta foydalanish va qayta ishlash 

1-§. Qadoq chiqindilarining oldini olish 

46. Ushbu Texnik reglament kuchga kirganidan keyin Qadoq chiqindilarining 
aholi jon boshiga toʻgʻri keladigan miqdori 2027 yilgi koʻrsatkichga nisbatan 2030 
yilga qadar kamida 5 foizga, 2035 yilga qadar kamida 10 foizga va 2040 yilga qadar 
kamida 15 foizga kamaytirilishi kerak. 

47. Qadoq chiqindilarining oldini olish choralari qadoqdan voz kechish, qayta 
toʻldirish, qayta foydalanish, qadoq ogʻirligi va hajmini kamaytirish, bir martalik 
shakllarni cheklash, iqtisodiy ragʻbatlar va iste'molchilarni xabardor qilish 
choralarini qamrab oladi. 

48. Yengil plastik paketlarning yillik iste’moli 2028 yildan boshlab aholi jon 
boshiga 40 donadan oshmasligi kerak.  

2-§. Qayta foydalanish va qayta toʻldirish maqsadlari 

49. Ushbu Texnik reglament kuchga kirganidan uch yildan soʻng transport va 
elektron savdoda mahsulot tashish uchun ishlatiladigan palleta, qayta yigʻiladigan 
quti, yashik, lotok, plastmassa konteyner, oraliq yirik konteyner, chelak, bochka va 
kanistrlarning kamida 40 foizi qayta foydalanish tizimidagi qayta foydalaniladigan 
qadoq boʻlishi kerak.  

50. Bir iqtisodiy operatorning obyektlari oʻrtasida, oʻzaro bogʻliq korxonalar 
oʻrtasida yoki Oʻzbekiston Respublikasi hududida mahsulot tashishda ushbu 
paragrafda koʻrsatilgan transport qadoqlari ushbu Texnik reglament kuchga 
kirganidan uch yildan soʻng qayta foydalaniladigan shaklda qoʻllaniladi, xavfli yuk, 
maxsus uskuna, karton qutilar uchun asoslangan istisnolar bundan mustasno. 

49 va 50 bandlarda bellgilangan talablar qishloq xoʻjaligi mahsulotlarini 
tashishda qayta foydalanishi mumkin boʻlmagan qadoqlar boʻyicha istisnolar 
nazarda tutilishi mumkin.  

51. Ushbu Texnik reglament kuchga kirganidan uch yildan soʻng kartondan 
tashqari guruhlangan qutilarning kamida 10 foizi qayta foydalanish tizimidagi qadoq 
boʻlishi maqsad qilinadi. 



 

 

3-§. Qadoq chiqindilarini qayta ishlash maqsadlari va hisoblash 

52. Qadoq chiqindilarini qayta ishlashning umumiy va materiallar boʻyicha 
eng kam maqsadli koʻrsatkichlari mazkur Texnik reglamentga 6-ilovada keltirilgan. 

53. Qayta ishlash koʻrsatkichiga faqat materialni yangi mahsulot, material 
yoki moddaga qayta ishlash natijasi kiritiladi. Energiya olish uchun yoqish, yoqilgʻi 
sifatida foydalanish va qayta toʻldirish operasiyalari materialni qayta ishlash deb 
hisoblanmaydi. 

54. Eksport qilingan qadoq chiqindisi faqat import qiluvchi davlatda qayta 
ishlash operasiyalari milliy talablarga teng ekologik sharoitlarda amalga oshirilgani 
ishonchli dalillar bilan tasdiqlangan taqdirda maqsadli koʻrsatkichga kiritiladi. 

55. Qayta foydalaniladigan iste’mol qadogʻining birinchi marta muomalaga 
chiqarilgan miqdori hisobga olingan holda qayta ishlash maqsadli koʻrsatkichlari 
koʻpi bilan besh foiz punktga tuzatilishi mumkin. 

56. Iqtisodiy operatorlar qadoqning muomalaga chiqarilishi, qayta 
foydalanilishi, alohida yigʻilishi va qayta ishlanishi toʻgʻrisidagi ma’lumotlarni har 
kalendar yil uchun vakolatli organga elektron shaklda taqdim etadi. 

4-§. Ma’lumotlar bazasi va jamoatchilikni xabardor qilish 

57. Qadoq va qadoq chiqindilari boʻyicha milliy ma’lumotlar bazasi qadoq 
materiallari, muomalaga chiqarilgan miqdor, hosil boʻlgan chiqindi, alohida yigʻish, 
qayta foydalanish, qayta ishlash, eksport va import koʻrsatkichlarini qamrab oladi. 

58. Oxirgi foydalanuvchilarga qadoqni qaytarish, alohida yigʻish va qayta 
ishlash imkoniyatlari, mavjud qayta foydalanish va qadoqdagi belgilarning ma'nosi 
hamda chiqindi tashlashning salbiy ta’siri toʻgʻrisida tushunarli axborot beriladi. 

59. Vakolatli organ qayta ishlash, qayta foydalanish, chiqindilarni kamaytirish 
boʻyicha yillik natijalarni ochiq e’lon qiladi. 

 

4-bob. Iqtisodiy operatorlarning majburiyatlari 

1-§. Ishlab chiqaruvchining majburiyatlari 

60. Ishlab chiqaruvchi faqat ushbu Texnik reglamentning unga tatbiq 
etiladigan talablariga muvofiq qadoqlarni muomalaga chiqaradi. 

61. Qadoqni muomalaga chiqarishdan oldin ishlab chiqaruvchi mazkur texnik 
reglamentga 7-ilovada koʻrsatilgan A moduli boʻyicha muvofiqlikni baholaydi, 
texnik hujjatlarni tayyorlaydi va muvofiqlik toʻgʻrisidagi deklarasiyani 
rasmiylashtiradi. 

 



 

 

62. Ishlab chiqaruvchi texnik hujjatlar va muvofiqlik toʻgʻrisidagi 
deklarasiyani bir martalik qadoq uchun muomalaga chiqarilgan sanadan boshlab 
kamida besh yil, qayta foydalaniladigan qadoq uchun kamida oʻn yil saqlaydi. 

63. Ishlab chiqaruvchi seriyali ishlab chiqarishda qadoqning doimiy 
muvofiqligini ta'minlaydi. Qadoq dizayni, materiali, xususiyatlari, qoʻllanilgan 
standart yoki texnik spesifikasiya oʻzgarganda muvofiqlikka ta’sir qayta baholanadi. 

64. Ishlab chiqaruvchi oʻzi tomonidan muomalaga chiqarilgan qadoq 
talablarga nomuvofiq deb hisoblasa yoki bunga asosli sabab mavjud boʻlsa, darhol 
uni muvofiq holatga keltirish, muomaladan qaytarib olish yoki chaqirib olish 
choralarini koʻradi va vakolatli davlat organlarini xabardor qiladi. 

65. Vakolatli organning asoslangan soʻroviga koʻra ishlab chiqaruvchi 
muvofiqlikni isbotlovchi axborot va texnik hujjatlarni elektron shaklda, soʻrovga 
koʻra  qogʻoz shaklda, soʻrov olingan kundan boshlab oʻn kun ichida taqdim etadi 
va nomuvofiqlikni bartaraf etish choralarida hamkorlik qiladi. 

2-§. Yetkazib beruvchi va vakolatli vakil 

66. Yetkazib beruvchi ishlab chiqaruvchiga qadoq va qadoq materiallarining 
ushbu Texnik reglamentga muvofiqligini isbotlash uchun zarur boʻlgan barcha 
axborot va hujjatlarni, shu jumladan texnik hujjatlarni qogʻoz yoki elektron shaklda 
taqdim etadi. 

67. Ishlab chiqaruvchi yozma vakolatnoma asosida faoliyat koʻrsatuvchi 
vakolatli vakilini tayinlashi mumkin. Vakolatli vakilga berilgan vakolatnoma 
kamida deklarasiya va texnik hujjatlarni saqlash, vakolatli organlar bilan hamkorlik 
qilish, asoslangan soʻrovga oʻn kun ichida javob berish va ishlab chiqaruvchi 
talablarni buzganda vakolatnomani tugatish vazifalarini qamrab oladi. 

68. Qadoqning talablarga muvofiqligini ta’minlash va texnik hujjatlarni tuzish 
boʻyicha ishlab chiqaruvchining asosiy majburiyatlari vakolatli vakilga 
oʻtkazilmaydi. 

3-§. Import qiluvchining majburiyatlari 

69. Import qiluvchi faqat ushbu Texnik reglament talablariga muvofiq 
qadoqlarni muomalaga chiqaradi. 

70. Import qiluvchi qadoqni muomalaga chiqarishdan oldin ishlab 
chiqaruvchi A moduli boʻyicha muvofiqlik baholaganini, texnik hujjatlar va 
deklarasiyani tayyorlaganini, qadoq tegishli tarzda tamgʻalanganini hamda ishlab 
chiqaruvchining identifikatsiya va aloqa ma’lumotlari mavjudligini tekshiradi. 

71. Import qiluvchi oʻz javobgarligi davrida saqlash va tashish sharoitlari 
qadoqning muvofiqligiga zarar yetkazmasligini ta’minlaydi. 



 

 

72. Import qiluvchi qadoqni nomuvofiq deb hisoblasa yoki bunga asosli sabab 
boʻlsa, qadoqni muvofiq holatga keltirmaguncha muomalaga chiqarmaydi. 
Muomalaga chiqarilgan nomuvofiq qadoq boʻyicha tuzatish, qaytarib olish yoki 
chaqirib olish choralarini koʻradi va vakolatli organni xabardor qiladi. 

73. Import qiluvchi deklarasiya nusxasini bir martalik qadoq uchun besh yil, 
qayta foydalaniladigan qadoq uchun oʻn yil saqlaydi va texnik hujjatlarni vakolatli 
organga taqdim etish imkonini ta’minlaydi. 

4-§. Distribyutorning majburiyatlari 

74. Distribyutor qadoqni bozorga kiritishdan oldin uning belgilangan tartibda 
tamgʻalanganini, ishlab chiqaruvchi va import qiluvchining identifikatsiya 
ma’lumotlari mavjudligini tekshiradi hamda lozim darajada ehtiyotkorlik bilan 
harakat qiladi. 

75. Distribyutor nomuvofiqlikka asosli shubha mavjud boʻlganda qadoqni u 
muvofiq holatga keltirilgunga qadar bozorda taqdim etmaydi va oʻz javobgarligi 
davrida saqlash yoki tashish sharoitlari muvofiqlikka zarar yetkazmasligini 
ta’minlaydi. 

76. Nomuvofiq qadoq aniqlanganda distribyutor zarur tuzatish, muomaladan 
qaytarib olish yoki chaqirib olish choralari koʻrilishini ta’minlaydi, vakolatli organni 
xabardor qiladi va unga mavjud hujjatlarni taqdim etadi. 

77. Buyurtmalarni bajarish xizmati provayderi omborda saqlash, ishlov 
berish, qadoqlash, manzillash yoki joʻnatish sharoitlari qadoqning ushbu Texnik 
reglament talablariga muvofiqligiga zarar yetkazmasligini ta’minlaydi. 

78. Import qiluvchi yoki distribyutor qadoqni oʻz nomi yoki tovar belgisi 
ostida muomalaga chiqarsa yoxud qadoqni uning muvofiqligiga ta’sir qiladigan 
tarzda oʻzgartirsa, u ishlab chiqaruvchi deb hisoblanadi va ishlab chiqaruvchining 
majburiyatlarini bajaradi. 

5-§. Iqtisodiy operatorlarni identifikatsiya qilish 

79. Iqtisodiy operator vakolatli organ soʻroviga koʻra unga qadoq yoki 
qadoqlangan mahsulotni yetkazib bergan, shuningdek u qadoq yoki qadoqlangan 
mahsulotni yetkazib bergan iqtisodiy operatorlarni identifikatsiya qilish imkonini 
beruvchi ma’lumotlarni taqdim etadi. 

80. Ushbu ma’lumot bir martalik qadoq uchun yetkazib berilgan yoki olingan 
sanadan boshlab kamida besh yil, qayta foydalaniladigan qadoq uchun kamida oʻn 
yil saqlanadi. 

5-bob. Tamgʻalash, belgilash va axborot talablari 

81. Qadoqlarda, ularga biriktirilgan yorliqda yoki ilova hujjatda quyidagi 
ma’lumotlar koʻrsatilishi kerak: 



 

 

- ishlab chiqaruvchining nomi, roʻyxatdan oʻtgan savdo nomi yoki tovar 
belgisi va aloqa manzili; 

- import qiluvchining nomi va manzili; 

- qadoqlarni identifikatsiya qilish imkonini beruvchi turi, modeli, partiya yoki 
seriya raqami; 

- asosiy materialning 7-ilovaga muvofiq identifikatsiya kodi; 

- maqsadli foydalanish yoki cheklovlar; 

- qayta foydalanish, saralash, kompostlash yoki qayta ishlash boʻyicha aniq 
koʻrsatma; 

- milliy muvofiqlik belgisi. 

82. Qayta ishlangan xomashyo ulushi, qayta ishlanishga yaroqlilik, biologik 
parchalanish, kompostlanish, “ekologik toza”, “yashil” yoki shunga oʻxshash 
ekologik ta’riflar ishonchli, tekshiriladigan va aniq chegaralangan dalillarga 
asoslanishi kerak. 

83. Qadoqlash vositalarini yigʻish, qayta foydalanish, qayta tiklash va qayta 
ishlash jarayonlarini yengillashtirish maqsadida har bir qadoqda uni tayyorlashda 
qoʻllanilgan materialning turi toʻgʻrisidagi ma’lumotlar koʻrsatilishi lozim 

84. Qadoq vositasiga tegishli markirovka bevosita qadoqning oʻziga yoki 
unga biriktirilgan yorliqqa joylashtiriladi. 

Tamgʻalash va iqtisodiy operatorlarning identifikatsiya ma’lumotlari 
oʻqiladigan, aniq, oʻchmaydigan va oson koʻrinadigan boʻlishi, odatdagi saqlash va 
foydalanish davrida saqlanishi hamda boshqa majburiy belgilarni yashirmasligi yoki 
ularning oʻqilishini qiyinlashtirmasligi kerak. 

85. Majburiy ma'lumot davlat tilida beriladi. Import mahsulotida davlat 
tilidagi ma’lumotni mustahkam stiker, yorliq yoki ilova hujjat orqali berishga yoʻl 
qoʻyiladi va bu mahsulotni qayta qadoqlash talabini keltirib chiqarmaydi. 

86. QR-kod yoki boshqa raqamli vosita qoʻshimcha ma’lumot berish uchun 
qoʻllanilishi mumkin, biroq majburiy asosiy ma’lumot oʻrnini  toʻliq bosmaydi. 

87. Materialni identifikatsiya qilish belgisi qadoqning oʻzida yoki yorligʻida 
aniq koʻrinadigan, oson oʻqiladigan va yetarlicha mustahkam tarzda joylashtiriladi 
hamda qadoq ochilgandan keyin ham saqlanishi kerak. 

88. Tamgʻalash, qayta foydalanish belgilarining shakli import qilingan 
mahsulotlarga nisbatan kamsitmaydigan, texnologiyaga nisbatan neytral va 
iste'molchilarni chalgʻitmaydigan boʻlishi kerak. 

89. Kompostlanuvchan qadoq yorligʻida materialning kompostlanuvchanligi, 
uy sharoitida kompostlashga yaroqli yoki yaroqli emasligi va uni tabiatga tashlash 
mumkin emasligi aniq koʻrsatiladi. 



 

 

90. Xavotir tugʻdiruvchi moddalar mavjud qadoqda ushbu moddalarning 
nomi va konsentrasiyasi ochiq raqamli ma'lumot tashuvchisi orqali koʻrsatiladi. 

91. Iqtisodiy operator iste’molchiga qadoqning har bir alohida tarkibiy 
qismini qaysi chiqindi oqimiga topshirish kerakligi toʻgʻrisida QR-kod yoki boshqa 
ochiq raqamli ma'lumot tashuvchisi orqali qoʻshimcha axborot berishi mumkin. 

92. Ushbu texnik reglament kuchga kirganidan ikki yildan soʻng yoki tegishli 
tamgʻalash shakli amalga kirganidan 30 oy oʻtgach, qayta foydalaniladigan qadoq 
qayta foydalanish xususiyatini koʻrsatuvchi yorliqqa ega boʻlishi kerak. Qayta 
foydalanish tizimi va yigʻish nuqtalari haqidagi qoʻshimcha ma'lumot QR-kod yoki 
boshqa ochiq raqamli ma'lumot tashuvchisi orqali beriladi. 

93. Yorliqlar va raqamli ma’lumotlar oxirgi foydalanuvchi oson tushunadigan 
tilda taqdim etiladi. Oʻzbekiston Respublikasi bozori uchun majburiy ma'lumot 
davlat tilida beriladi. 

94. Raqamli ma’lumot berishda faqat zarur shaxsiy ma’lumotlar yigʻilishi 
kerak  va axborot savdo yoki marketing ma’lumotlari bilan aralashtirilmasligi shart. 

95. Qadoqning ekologik xususiyatlari, qayta ishlanishi, kompostlanishi yoki 
qayta foydalanilishi yuzasidan iste’molchini chalgʻitishi mumkin boʻlgan belgi, 
yozuv yoki tasvir qoʻllanilishiga yoʻl qoʻyilmaydi. 

96. Ekologik ta’rif faqat ushbu Texnik reglamentdagi eng kam talabdan 
yuqori boʻlgan koʻrsatkichga nisbatan qoʻllaniladi va ta’rif qadoq birligiga, uning 
muayyan qismiga yoki iqtisodiy operatorning barcha qadoqlariga tegishli ekani aniq 
koʻrsatiladi. Ta’rifning asoslanganligi texnik hujjatlar bilan tasdiqanadi. 

97. Ishlab chiqaruvchi qadoqda, QR-kodda yoki boshqa ma'lumot 
tashuvchisida oʻz nomi, roʻyxatdan oʻtgan savdo nomi yoki tovar belgisi, pochta 
manzili va mavjud boʻlganda elektron aloqa vositasini koʻrsatadi. Qadoqda turi, 
partiya, seriya raqami yoki kuzatib borish imkonini beruvchi boshqa identifikatsiya 
belgisi boʻlishi kerak. 

98. Import qiluvchi qadoqda oʻz nomi, roʻyxatdan oʻtgan savdo nomi yoki 
tovar belgisi, pochta manzili va mavjud boʻlganda elektron aloqa vositasini 
koʻrsatadi. Bu ma'lumotni qadoqda koʻrsatish mumkin boʻlmasa, u ochiq raqamli 
ma'lumot tashuvchisi yoki ilova hujjatda beriladi. 

6-bob. Muvofiqlikni baholash 

1-§. Sinov, oʻlchash va hisoblash usullari 

99. Ushbu Texnik reglament talablariga muvofiqlikni baholash va tekshirish 
uchun ishonchli, aniq va qayta takrorlanadigan, zamonaviy tan olingan usullarni 
hisobga oladigan hamda noaniqligi past boʻlgan sinov, oʻlchash va hisoblash usullari 
qoʻllaniladi. 



 

 

100. Roʻyxati rasmiy e’lon qilingan uygʻunlashgan standartlar yoki ularning 
tegishli qismlariga muvofiq bajarilgan sinov, oʻlchash va hisoblash usullari ushbu 
standartlar qamrab olgan talablarga muvofiq deb hisoblanadi. 

101. Uygʻunlashgan standart mavjud boʻlmaganda vakolatli organ tomonidan 
tasdiqlangan umumiy texnik spesifikasiyalar qoʻllanilishi mumkin. Bunday 
spesifikasiyaga muvofiq qadoq u qamrab olgan talablarga muvofiq deb hisoblanadi. 

2-§. A moduli — ichki ishlab chiqarish nazorati 

102. Qadoqning ushbu Texnik reglamentdagi talablarga muvofiqligi mazkur 
Texnik reglamentga 7-ilovada keltirilgan A moduli — ichki ishlab chiqarish nazorati 
tartibi boʻyicha baholanadi. 

103. A modulida ishlab chiqaruvchi texnik hujjatlarni tuzadi, ishlab chiqarish 
jarayoni va uning nazorati qadoqning belgilangan talablarga doimiy muvofiqligini 
ta’minlashini tashkil etadi hamda muvofiqlikni oʻzining toʻliq va yagona 
javobgarligi ostida deklarasiya qiladi. 

104. Ushbu Texnik reglament boʻyicha muvofiqlikni baholash organining 
majburiy ishtiroki, uni tayinlash yoki notifikasiya qilish talab etilmaydi. 

3-§. Milliy muvofiqlik belgisi 

105. A moduli bo‘yicha muvofiqlik to‘g‘risidagi deklaratsiya 
rasmiylashtirilgandan keyin ishlab chiqaruvchi yoki ishlab chiqaruvchi 
majburiyatlarini o‘z zimmasiga olgan shaxs qadoqqa milliy muvofiqlik belgisini 
qo‘yadi. 

106. Milliy muvofiqlik belgisi qadoq muomalaga chiqarilishidan oldin 
qadoqning o‘ziga yoki unga biriktirilgan yorliqqa aniq, oson ko‘rinadigan, 
o‘qiladigan va o‘chmaydigan tarzda qo‘yiladi. Bu obyektiv ravishda mumkin 
bo‘lmasa, belgi tashqi qadoq yoki ilova hujjatda ko‘rsatiladi. 

107. Milliy muvofiqlik belgisining shakli va qo‘llash tartibi milliy 
qonunchilikda belgilanadi. Belgining ma’nosi yoki grafik shakli bo‘yicha uchinchi 
shaxslarni chalg‘itishi mumkin bo‘lgan belgilarni qo‘llashga yo‘l qo‘yilmaydi. 

Ushbu Texnik reglamentga muvofiqlikni koʻrsatish uchun qadoqqa alohida 
CE belgisi qoʻyilmaydi.  

4-§. Texnik hujjatlar va muvofiqlik toʻgʻrisidagi deklarasiya 

108. Texnik hujjatlar qadoqning unga tatbiq etiladigan talablarga 
muvofiqligini baholash imkonini berishi va nomuvofiqlik xavflarining yetarli tahlili 
hamda bahosini oʻz ichiga olishi kerak. 

109. Texnik hujjatlarning eng kam tarkibi va muvofiqlik toʻgʻrisidagi 
deklarasiya shakli mazkur Texnik reglamentga 7-ilovada keltirilgan. 



 

 

110. Ishlab chiqaruvchi har bir qadoq turi uchun yozma muvofiqlik 
toʻgʻrisidagi deklarasiyani rasmiylashtiradi va uni doimiy ravishda dolzarb holatda 
saqlaydi. 

111. Qadoq yoki qadoqlangan mahsulot bir nechta normativ-huquqiy hujjat 
boʻyicha muvofiqlik deklarasiyasini talab qilsa, barcha tegishli hujjatlarni qamrab 
oladigan yagona deklarasiya rasmiylashtirilishi yoki alohida deklarasiyalardan 
iborat toʻplam(dose) tuzilishi mumkin. 

112. Deklarasiyani rasmiylashtirish orqali ishlab chiqaruvchi qadoqning 
ushbu Texnik reglament talablariga muvofiqligi uchun javobgarlikni oʻz zimmasiga 
oladi. 

113. Deklarasiya davlat tilida rasmiylashtiriladi yoki davlat tiliga tarjima 
qilinadi. Vakolatli organ asoslangan soʻrovga koʻra deklarasiya va texnik hujjatlarni 
taqdim etishni talab qilishga haqli. 

5-§. Muvofiqlik prezumpsiyasi 

114. Ushbu Texnik reglament talablarini ta'minlaydigan standartlar roʻyxati 
Texnik jihatdan tartibga solish agentligi tomonidan tasdiqlanadi va rasmiy veb-
saytda e'lon qilinadi. 

115. Uygʻunlashtirilgan standartlarga muvofiq sinovdan oʻtkazilgan yoki 
hisoblangan material, komponent va qadoqlar tegishli talablarga muvofiqlik 
prezumpsiyasiga ega boʻladi. 

116. Standartlarni qoʻllash ixtiyoriy, boshqa texnik yechim qoʻllanganda 
tayyorlovchi teng yoki yuqori himoya darajasini texnik hujjatlar asosida  tasdiqlaydi. 

 

7-bob. Bozor nazorati va himoya choralari 

117. Ushbu Texnik reglament talablariga rioya etilishi ustidan bozor nazorati 
qonunchilik hujjatlarida belgilangan tartibda amalga oshiriladi. 

118. Bozor nazorati xavf(tavakkal)larni baholash tahliliga asoslangan, 
mutanosib, xolis va kamsitmaydigan tarzda amalga oshiriladi hamda hujjatlarni 
tekshirish, bozor va masofaviy savdoni monitoring qilish, namuna olish, sinovdan 
oʻtkazish, shikoyatlar va nomuvofiqlik toʻgʻrisidagi xabarlarni koʻrib chiqishni 
qamrab oladi. 

119. Qadoq nomuvofiq yoki inson salomatligi, xavfsizligi yoxud atrof 
muhitga xavf tugʻdiradi deb hisoblash uchun yetarli asos mavjud boʻlsa, vakolatli 
organ qadoqning tegishli talablarga muvofiqligini baholaydi. Iqtisodiy operatorlar 
tekshiruvda hamkorlik qilishi va soʻralgan hujjatlar, namuna hamda ta'minot zanjiri 
toʻgʻrisidagi ma'lumotlarni taqdim etishi shart. 



 

 

120. Nomuvofiqlik aniqlanganda vakolatli organ iqtisodiy operatordan xavf 
va nomuvofiqlik darajasiga mutanosib oqilona muddatda qadoqni muvofiq holatga 
keltirish, tamgʻalash yoki hujjatlarni tuzatish, bozorda kiritishni toʻxtatish, 
muomaladan qaytarib olish yoki chaqirib olishni talab qiladi. 

121. Iqtisodiy operator belgilangan muddatda yetarli chora koʻrmasa yoki 
jiddiy xavf mavjud boʻlsa, vakolatli organ qadoqni bozorga kiritishni taqiqlash yoki 
cheklash, muomaladan qaytarib olish, chaqirib olish yoxud xavfsiz tarzda yoʻq qilish 
choralarini qoʻllaydi. 

122. Qadoq formal talablarga muvofiq boʻlsa-da, amalda inson salomatligi, 
xavfsizligi yoki atrof muhitga xavf tugʻdirsa, vakolatli organ xavfni bartaraf etish, 
qadoqni xavfsiz holatga keltirish, muomaladan qaytarib olish yoki chaqirib olishni 
talab qiladi. 

123. Quyidagilar formal nomuvofiqlik hisoblanadi: deklarasiya mavjud 
emasligi yoki notoʻgʻri rasmiylashtirilgani; texnik hujjatlar mavjud emasligi, toʻliq 
emasligi yoki taqdim etilmagani; ishlab chiqaruvchi yoki import qiluvchining 
identifikatsiya ma’lumotlari mavjud emasligi; qadoq kuzatib borish belgisiga ega 
emasligi; majburiy tamgʻalash yoki raqamli axborot talablari bajarilmagani. 

124. Vakolatli organning qarorida qadoq va partiya identifikatsiyasi, 
nomuvofiqlik yoki xavf, huquqiy asos, talab qilingan chora, ijro muddati va shikoyat 
qilish tartibi koʻrsatiladi. Shoshilinch chora talab qilinmaydigan hollarda iqtisodiy 
operatorga qaror qabul qilishdan oldin oʻz fikri va dalillarini taqdim etish imkoniyati 
beriladi. 

125. Vakolatli organlar xavfli yoki nomuvofiq qadoq toʻgʻrisidagi ma'lumotni 
oʻzaro va bojxona organlari bilan almashadi. Jiddiy xavf yoki keng koʻlamli chaqirib 
olish holatida jamoatchilikka tezkor, aniq va tushunarli axborot beriladi. 

126. Bozor nazorati organlari har yili xavfga asoslangan yondashuv asosida 
muvofiqlik deklarasiyalarining kamida bir qismining haqqoniyligini tekshiradi va 
nomuvofiqlikni bartaraf etish choralarini koʻradi. 

8-bob. Oʻtish va yakuniy qoidalar 

127. PFAS va ogʻir metallar boʻyicha talablar Texnik reglament amalga 
kirgan sanadan qoʻllaniladi. 

128. Kompostlanuvchan qadoq va iste'mol qadogʻidagi boʻsh joyni 
minimallashtirish boʻyicha 2028 yil 1- avgustga belgilangan talablar Texnik 
reglament amalga kirganidan keyin ushbu sanadan qoʻllaniladi. 

129. Muvofiqlashtirilgan material tarkibi yorligʻi 2028 yil 1 dekabrdan yoki 
tegishli metodik hujjat amalga kirganidan 24 oy oʻtgach, qoʻllaniladi. 



 

 

130. Qayta foydalaniladigan qadoqni tamgʻalash talabi 2029 yil 1 avgustdan 
yoki tegishli metodik hujjat amalga kirganidan 30 oy oʻtgach, qoʻllaniladi. 

131. Qayta ishlanishga yaroqlilikning A, B yoki C toifalari, 2030 yilgi qayta 
ishlangan xomashyo ulushi, guruhlangan, transport va elektron savdo qadogʻidagi 
50 foizlik boʻsh joy cheklovi hamda ushbu texnik reglamentning 5-ilovada 
keltirilgan qadoq shakllari boʻyicha cheklovlar 2030 yil 1 yanvardan yoki tegishli 
metodika amalga kirishiga bogʻliq kechroq muddatdan qoʻllaniladi. 

132. Sanoat miqyosida qayta ishlash talabi 2035 yil 1 yanvardan yoki tegishli 
metodika amalga kirganidan besh yil oʻtgach  qoʻllaniladi. 

133. С toifali qadoqni muomalaga chiqarishni taqiqlash 2038 yil 1 yanvardan, 
2040 yilgi qayta ishlangan xomashyo ulushi boʻyicha koʻrsatkichlar 2040 yil 1 
yanvardan qoʻllaniladi. 

134. Qadoq chiqindilarini qayta ishlash boʻyicha ushbu texnik reglamentga 6-
ilovada koʻrsatilgan koʻrsatkichlar birinchi bosqichda 2028 yil 31 dekabrga qadar, 
ikkinchi bosqich koʻrsatkichlari 2030 yil 31 dekabrga qadar ta'minlanadi. 

135. Qadoq chiqindilarining oldini olish va qayta foydalanish boʻyicha 2030, 
2035 va 2040 yillarga belgilangan koʻrsatkichlar tegishli hisoblash metodikalari 
amalga kirganidan keyin qoʻllaniladi. 

136. Texnik jihatdan tartibga solish agentligi ushbu Texnik reglamentga 
kiritiladigan oʻzgartishlar, vakolati oʻtkazilgan ijro hujjatlari, belgilangan asosiy 
talablar, yangi standartlar hamda bozor nazorati natijalarini hisobga olgan holda 
muntazam ravishda qayta koʻrib chiqadi. 

 

9-bob. Texnik reglament talablarini buzganlik uchun javobgarlik 

137. Ushbu Texnik reglament talablari buzilishida aybdor boʻlgan shaxslar 
qonunchilik hujjatlariga muvofiq javobgar boʻladilar. 

 

 

 

 

 

 

 

 

 



 

 

Qadoqlar xavfsizligi va  qadoq 
chiqindilarini boshqarish toʻgʻrisida  

texnik reglamentga 
1-ILOVA 

 

Texnik reglament bilan tartibga solinadigan qadoq hisoblangan 
buyumlar va qadoq boʻlmagan buyumlar ruyxati va  

1. Qadoq hisoblanadigan buyumlar: 

- CD gʻilofi sirtidagi tashqi plyonka; 

- katalog va jurnallarni joʻnatish paketlari (ichida jurnal boʻlganda); 

- egiluvchan material (plastmassa plyonka, alyuminiy yoki qogʻoz) 

oʻraladigan rulon, naycha va silindrlar ishlab chiqarish uskunasining bevosita qismi 

boʻlib, mahsulotni sotuv birligi sifatida taqdim etishda ishlatilmaydiganlari bundan 

mustasno; 

- faqat sotish va tashish uchun moʻljallangan gul va oʻsimlik tuvaklari, shu 

jumladan, urugʻ koʻchat quti(lotok)lari; 

- CDlar bilan birga sotiladigan va saqlash uchun moʻljallanmagan CD 

shpindellari; 

- kiyim bilan birga sotiladigan kiyim ilgichlari; 

- gugurt qutilari; 

- mahsulot sterilligini saqlash uchun zarur steril toʻsiq tizimlari – paket, 

quti(lotok) va materiallar; 

- turli gazlar uchun qayta toʻldiriladigan poʻlat ballonlar; oʻt oʻchirgichlar 

bundan mustasno; 

-tish pastasi naylari joylashtiriladigan qutilar; 

-idish qopqogʻining qismi boʻlgan tish uchun choʻtka; 

- boshqa qadoqqa biriktirilgan yopishqoq yorliqlar; 

- skobalar; 

- plastmassa gilzalar; 

- yuvish vositasi idishi qopqogʻining qismi boʻlgan dozalash moslamasi. 



 

 

2. Qadoq hisoblanmaydigan buyumlar: 

- ishlab chiqarishning turli bosqichlarida korxonalar oʻrtasida ishlatiladigan 

yoki oʻsimlik bilan birga uning butun hayoti davomida sotishga moʻljallangan gul 

va oʻsimlik tuvaklari, shu jumladan koʻchat quti(lotok)lari. 

- asboblar qutisi; 

- alohida sotiladigan kiyim ilgichlari; 

- printer kartrijlari; 

- ichida CD, DVD yoki video bilan birga sotiladigan va saqlash vazifasini 

bajaradigan gʻiloflar; 

- boʻsh sotiladigan va saqlash uchun moʻljallangan CD shpindellari; 

- yuvish vositalari uchun eruvchan paketlar; 

- qabr yoritgichlari — sham idishlari; 

- qayta toʻldiriladigan idishga integrasiyalashgan mexanik tegirmon, 

masalan qayta toʻldiriladigan murch tegirmoni. 

3. Sotish joyida toʻldirish uchun loyihalangan va moʻljallangan qadoq 

hisoblanadigan buyumlar: 

- qogʻoz yoki plastmassa tashish paketlari; 

- alyuminiy folga; 

- kir yuvish korxonalarida tozalangan kiyim uchun plastmassa plyonka. 

4. Qadoq hisoblanmaydigan buyumlar 

- aralashtirgich; 

- bir martalik qoshiq, vilka, pichoq; 

- iste'molchi va korxonalarga alohida sotiladigan oʻrash qogʻozi; 

- boʻsh sotiladigan qogʻoz pishirish qoliplari; 

- tortsiz sotiladigan tort taglik qogʻozi; 

- sotish joyida toʻldirish uchun moʻljallanmagan bir martalik 

likopcha(tarelka)  va stakanlar. 

 

 



 

 

5. Texnik reglament xavfsizlik talablari bilan tartibga solinadigan 

mahsulotlar roʻyxati va TIF TN kodlari 

 

T/r Mahsulot nomi TIF TN kodi Qoʻllanish doirasi 

1. 

Metall asosidagi qadoqlar (folga 
aluminiy*, bankalar, bochkalar, 
kolbalar, kanistrlar, ballonlar, 
barabanlar), avval ishlatilgandan 
tashqari 

7310 21 0000 
7310 29 0000 
7607 00 0000 
7612 00 0000 

sanoat mahsulotlari va maishiy 
foydalanish uchun 

2. 

Polimer asosidagi qadoqlar (qobiqlar, 
plyonkalar*, qutilar, bochkalar, 
barabanlar, kanistrlar, flyagalar, 
bankalar, butilkalar, flakonlar, paketlar, 
qopchalar, konteynerlar, tovoqlar, 
stakanlar, qalam qutilari), 
foydalanilganidan tashqari 

3919 00 0000 
3920 00 0000 
3921 00 0000 
3923 10 0000 
3923 21 0000 
3923 29 0000 
3923 30 0000 
3923 90 0000 

qishloq xoʻjaligi mahsulotlari, 
sanoat va maishiy maqsadlar uchun 
ishlatiladigan mahsulotlar, shu 
jumladan, yengil sanoat mahsulotlari 
va oʻyinchoqlar uchun 

3. 

Qogʻoz va karton asosidagi qadoqlar 
(qutilar, paketlar, bankalar, qopchalar, 
tovoqlar, shu jumladan, pergament, 
pergamin asosidagi qadoqlar, yogʻga 
chidamli va oʻrash qogʻozlari, 
pergamentosti, avtomatik 
mashinalardagi qadoqlar uchun qogʻoz) 

4806 00 0000 
4807 00 8000 
4808 00 0000 
4811 41 2000 
4811 41 9000 
4811 49 0000 
4811 51 0009 
4811 59 0009 
4811 60 0000 
4811 90 0000 
4819 00 0000 
4823 70 0000 
4823 90 8597 

qishloq xoʻjaligi mahsulotlari, 
sanoat va maishiy maqsadlarda 
ishlatiladigan mahsulotlar, shu 
jumladan, yengil sanoat mahsulotlari 
va oʻyinchoqlar uchun 

4. 
Shisha asosidagi qadoqlar (butilkalar, 
bankalar, flakonlar, ampulalar, 
ballonlar) 

7010 00 0000 
7020 00 8000 

maishiy-kimyoviy moddalar va lak-
boʻyoq materiallari uchun 



 

 

T/r Mahsulot nomi TIF TN kodi Qoʻllanish doirasi 

5. 

Kompozit materiallar asosidagi 
qadoqlar (korrekslar, paketlar, 
qopchalar, flakonlar, bankalar, 
qadoqlanadigan materiallar, 
konteynerlar, tovoqlar, naychalar, 
stakanlar, qutilar) 

3919 00 0000 
3921 00 0000 
3923 10 0000 
3923 21 0000 
3923 29 0000 
3923 30 0000 
3923 90 0000 
4811 41 2000 
4811 41 9000 
4811 49 0000 
4811 51 0009 
4811 59 0009 
4811 60 0000 
4811 90 0000 
4819 00 0000 
4821 00 0000 
4823 70 0000 
4823 90 8597 
6305 00 0000 
6307 90 0000 
7607 00 0000 

sanoat mahsulotlari va maishiy 
foydalanish uchun 

6. 
Yogʻoch asosidagi qadoqlar (qutilar, 
bochkalar, barabanlar), 
foydalanilgandan tashqari 

4415 10 0000 
4416 00 0000 

qishloq xoʻjaligi mahsulotlari uchun 

7. 

Toʻqimachilik materiallari asosidagi 
qadoqlar (qopchalar, paketlar, 
konteynerlar), foydalanilgandan 
tashqari 

6305 00 0000 
6307 90 0000 

nooziq-ovqat mahsulotlari uchun 

8. 
Keramika qadoqlar (butilkalar, 
bankalar, bochkalar, kichik hajmdagi 
bochkalar) 

6909 90 0000 
6914 00 0000 

sanoat va  ва nooziq-ovqat 
mahsulotlari hamda qishloq xoʻjaligi 
mahsulotlari uchun 

 



 

 

Qadoqlar xavfsizligi va  qadoq 
chiqindilarini boshqarish 

toʻgʻrisida  texnik reglamentga                
2-ILOVA 

QADOQNI MINIMALLASHTIRISHNI BAHOLASH METODIKASI 

I. Samaradorlik mezonlari 

Mezon Baholash mazmuni 

1. Mahsulotni himoya qilish 

Qadoq toʻldirishdan oxirgi foydalanishgacha mahsulotni 
mexanik yoki kimyoviy shikast, tebranish, bosim, namlik, 
oksidlanish, yorugʻlik, kislorod, mikroorganizmlar, 
zararkunandalardan, uning sifati yoki organoleptik xususiyatlari 
yoʻqolishidan himoya qilishi kerak. 

2. Qadoqni ishlab chiqarish 
va toʻldirish jarayonlari 

Qadoq shakli, qalinligi, oʻlchami, uskuna va toʻldirish liniyasi 
talablari, zarba va bosimga chidamlilik, issiqlikka chidamlilik, 
germetik yopish va gigiena talablari hisobga olinadi. 

3. Logistika 
Qadoq tarqatish, tashish, yuklash-tushirish va omborda 
saqlashning xavfsizligini, oʻlchamlarni muvofiqlashtirish va 
palletlash tizimlariga moslikni ta'minlashi kerak. 

4. Qadoq vazifasi 
Qadoq mahsulotning maqsadi va sotish xususiyatlarini hisobga 
olgan holda oʻz vazifasini bajarishi kerak. 

5. Axborot talablari 
Qadoq mahsulotdan foydalanish, saqlash, parvarish qilish va 
xavfsizlikka doir zarur ma'lumotlarni joylashtirishga imkon 
berishi kerak. 

6. Gigiena va xavfsizlik 
Qadoq tarqatish, foydalanish va chiqarib tashlash davrida 
iste'molchi va mahsulot xavfsizligini hamda gigienani 
ta'minlashi kerak. 

7. Qonunchilik talablari 
Qadoq va qadoqlangan mahsulot tegishli majburiy talablarga 
rioya qilish imkonini berishi kerak. 

8. Qayta ishlangan 
xomashyo, qayta ishlanish 
va qayta foydalanish 

Qadoq loyihasi ushbu Texnik reglamentdagi qayta ishlangan 
xomashyo ulushi, qayta ishlanishga yaroqlilik va qayta 
foydalanish talablarini ta'minlashi kerak. 

 

II. Baholash va hujjatlashtirish 

1. Texnik hujjatlarda qadoqning eng kam zarur ogʻirligi va hajmi boʻyicha 
baholash natijasi, hisob-kitoblar va bir xil qadoqning ishlab chiqarish partiyalari 
oʻrtasidagi mumkin boʻlgan farqlar koʻrsatiladi. 



 

 

2. Har bir samaradorlik mezoni boʻyicha qadoq ogʻirligi yoki hajmini yana 
kamaytirishga toʻsqinlik qiluvchi loyihalash talabi, uni aniqlash usuli va kamaytirish 
imkoniyatlari tahlili bayon etiladi. 

3. Baholashda foydalanilgan sinov natijalari, tadqiqotlar va boshqa dalillar 
texnik hujjatlarga kiritiladi. 

III. Kompostlanuvchan qadoq shakliga talab joriy etishda e’tiborga 
olinadigan shartlar 

1) qadoqni qayta foydalaniladigan qilib loyihalash yoki mahsulotni qadoqsiz 
muomalaga chiqarish mumkin emas; 

2) qadoq uning xizmat muddati tugaganda organik chiqindi oqimiga kirish 
uchun loyihalangan; 

3) qadoq fizik yoki biologik parchalanib, karbonat angidrid, suv, yangi mikrob 
biomassasi, mineral tuzlar va kislorodsiz sharoitda metanga aylanadi; 

4) kompostlanuvchan qadoqdan foydalanish organik chiqindilarni yigʻishni 
sezilarli darajada oshiradi; 

5) qadoq kompostning boshqa qadoqlar bilan ifloslanishini kamaytiradi va 
biologik chiqindilarni qayta ishlashga muammo tugʻdirmaydi; 

6) qadoq kompostlanmaydigan qadoq chiqindilari oqimining ifloslanishini 
oshirmaydi. 



 

 

Qadoqlar xavfsizligi va  qadoq               
chiqindilarini boshqarish                                               

toʻgʻrisida texnik reglamentga                                                  
3-ILOVA 

QADOQLARNING QAYTA ISHLANISHGA YAROQLILIK 
TOIFALARI 

1. Qadoqning qayta ishlanishga yaroqlilik darajasi qadoq birligi massasiga 
nisbatan qayta ishlanishi mumkin boʻlgan ulush asosida baholanadi. Baholash uchun 
loyihalash mezonlari va sanoat miqyosida qayta ishlash metodikasi vakolatli organ 
tomonidan tasdiqlanadi. 

Toifa 
Qayta ishlanishga 

yaroqli ulush 
2030 yildan huquqiy 
maqom(bashorat) 

2038 yildan huquqiy 
maqom(bashorat) 

A 
95 foiz va undan 

yuqori 
Muomalaga chiqarilishi 

mumkin 
Muomalaga chiqarilishi 

mumkin 

B 
80 foiz va undan 

yuqori 
Muomalaga chiqarilishi 

mumkin 
Muomalaga chiqarilishi 

mumkin 

C 
70 foiz va undan 

yuqori 
Muomalaga chiqarilishi 

mumkin 
Muomalaga chiqarishga 

yoʻl qoʻyilmaydi 

Qayta 
ishlanmaydigan 

70 foizdan past 
Muomalaga chiqarishga 

yoʻl qoʻyilmaydi 
Muomalaga chiqarishga 

yoʻl qoʻyilmaydi 

 

2. 2035 yildan baholashga sanoat miqyosida qayta ishlash koʻrsatkichi 
qoʻshiladi. Sanoat miqyosida qayta ishlash mezoni yogʻoch qadoq uchun kamida 30 
foiz, boshqa materiallar uchun kamida 55 foiz yillik qayta ishlash darajasini nazarda 
tutadi. 

1-jadval 

Qadoq materiallari, turlari va toifalarining roʻyxati 

Toifa Asosiy material Qadoq turi Misollar 

1 Shisha 
Shisha va asosiy 
qismi shisha boʻlgan 
kompozit qadoq 

Butilka, banka, flakon, kosmetik idish, 
ampula, shisha ballon va aerozol idish. 

2 Qogʻoz/karton 
Qogʻoz va karton 
qadoq 

Quti, lotok, guruhlangan qadoq, 
plyonka, list, paket, qopqoq, konus va 
oʻram. 



 

 

3 Qogʻoz/karton 
Asosiy qismi 
qogʻoz/karton 
boʻlgan kompozit 

Suyuqlik uchun karton, poliolefin va 
alyuminiyli/alyuminiysiz qogʻoz 
stakan, lotok, tarelka, metallashgan 
yoki plastmassa laminasiyali karton. 

4 Metall 
Poʻlat va asosiy 
qismi poʻlat 
kompozit qadoq 

Poʻlat, oq tunuka va zanglamas 
poʻlatdan aerozol, banka, boʻyoq 
idishi, quti, lotok, bochka va tyubik. 

5 Metall Alyuminiy, qattiq 
Butilka, aerozol, bochka, tyubik, quti 
va lotok. 

6 Metall 
Alyuminiy, yarim 
qattiq va egiluvchan 

Konteyner, lotok, tyubik, folga va 
egiluvchan folga. 

7 Plastmassa 
PET, qattiq — 
butilka va flakon 

Shaffof rangsiz, shaffof rangli yoki 
xira. 

8 Plastmassa 
PET, boshqa qattiq 
shakl 

Idish, vannacha, banka, stakan, 
bir/koʻp qatlamli lotok, konteyner va 
aerozol. 

9 Plastmassa PET, egiluvchan Plyonka. 

10 Plastmassa PE, qattiq 
Konteyner, butilka, lotok, idish va 
tyubik. 

11 Plastmassa PE, egiluvchan 
Plyonka, shu jumladan koʻp qatlamli 
va koʻp materialli. 

12 Plastmassa PP, qattiq 
Konteyner, butilka, lotok, idish va 
tyubik. 

13 Plastmassa PP, egiluvchan 
Plyonka, shu jumladan koʻp qatlamli 
va koʻp materialli. 

14 Plastmassa HDPE va PP, qattiq 
Yashik, palleta va gofrlangan 
plastmassa list. 

15 Plastmassa EPS, qattiq 
Maishiy texnika himoya qadogʻi va 
lotok. 

16 Plastmassa 

Boshqa qattiq 
plastmassalar, shu 
jumladan PVC, PC 
va koʻp materialli 

Qattiq shakllar, oʻrta hajmli 
konteynerlar va bochkalar. 



 

 

17 Plastmassa 
Boshqa egiluvchan 
plastmassalar va 
koʻp materialli 

Paket, blister, termoform qadoq, 
vakuum va modifikasiyalangan 
atmosfera qadogʻi, qop, stretch 
plyonka. 

18 Plastmassa 

Biologik 
parchalanuvchan 
qattiq va egiluvchan 
plastmassa 

PLA, PHB kabi qattiq va egiluvchan 
shakllar; 6 oy ichida dastlabki 
materialning 90 foizidan koʻpini CO₂, 
suv va minerallarga aylantirish 
qobiliyati isbotlangan. 

19 Yogʻoch va poʻkak 
Yogʻoch qadoq, shu 
jumladan poʻkak 

Palleta, quti va yashik. 

20 Toʻqimachilik 
Tabiiy va sintetik 
tola 

Qoplar. 

21 
Keramika/chinni/tosh 
buyum 

Loy va tosh Tuvak, konteyner, butilka va banka. 

 

2-jadval. Sanoat miqyosida qayta ishlashni baholash uchun 
agregatlashtirilgan material toifalari 

Material Agregatlashtirilgan toifalar 

Shisha Shisha. 

Qogʻoz/karton Qogʻoz va karton; suyuqlik uchun karton. 

Metall Alyuminiy; poʻlat. 

Plastmassa 
PET qattiq va egiluvchan; PE qattiq va egiluvchan; PP qattiq va 

egiluvchan; HDPE/PP yashik va palleta; PS/XPS; EPS; boshqa qattiq; 
boshqa egiluvchan; biologik parchalanuvchan. 

Yogʻoch Yogʻoch va poʻkak. 

Boshqa Toʻqimachilik, keramika/chinni va boshqa materiallar. 

 

3-jadval. Qayta ishlash uchun loyihalash mezonlarida hisobga 
olinadigan parametrlar 

Parametr Baholash mazmuni 

Qoʻshimchalar Saralash, qayta ishlash yoki ikkilamchi xomashyo sifatiga ta’sir. 



 

 

Yorliq va gilzalar Material, oʻlcham, yelim, optik aniqlash va ajratilish. 

Qopqoq va mayda 
komponentlar 

Asosiy tana bilan mosligi, ajralishi va yoʻqotilishi. 

Yelimlar Yuvish, ajratish va qayta ishlash haroratidagi xulqi. 

Qoplama va toʻsiq 
qatlamlari 

Asosiy material oqimiga va ikkilamchi materialga ta'sir. 

Bosma siyoh, lak, bezak 
va kod 

Rang, migrasiya, yuvilish va ikkilamchi xomashyoga ta'sir. 

Rang va optik 
oʻtkazuvchanlik 

Saralash sensorlari va olinadigan material rangiga ta'sir. 

Material tarkibi Bir materiallilik, koʻp qatlamlilik va komponentlar mosligi. 

Mahsulot qoldigʻi va 
boʻshatish 

Qadoqni toʻliq boʻshatish, yuvish va ifloslanish darajasi. 

Ajratish osonligi 
Komponentlarni iste'molchi yoki mexanik jarayonda ajratish 

imkoni. 

Yigʻish va saralash 
samaradorligi 

Mavjud tizimlarda aniqlash, ajratish va material oqimiga 
yoʻnaltirish. 

Qayta ishlash 
texnologiyasi 

Sanoatda amalda sinovdan oʻtgan jarayonlar bilan moslik. 

Ikkilamchi xomashyo 
sifati 

Birlamchi xomashyoni almashtirish va yuqori sifatli qoʻllanish 
imkoni. 

 



 

 

Qadoqlar xavfsizligi va  qadoq               
chiqindilarini boshqarish                          

toʻgʻrisida texnik reglamentga                   
4-ILOVA 

PLASTMASSA QADOQLARDA QAYTA ISHLANGAN XOMASHYONING ENG 
KAM ULUSHI 

Qadoq toifasi 
2030 yil 1 

yanvardan 
2040 yil 1 

yanvardan 

Boshqa plastmassa qadoqlar 35 foiz 65 foiz 

 

1. Qayta ishlangan xomashyo ulushi iste'moldan keyingi plastmassa 
chiqindisidan olingan materialga nisbatan hisoblanadi. 

2. Mazkur ilova talablari quyidagi qadoqlarga tatbiq etilmaydi: 

- dori vositalari va veterinariya dori vositalarining birlamchi qadogʻi; 

- tibbiy jihozlar, tadqiqot va sinov uchun moʻljallangan tibbiy buyumlar 
hamda diagnostika buyumlarining kontaktga sezgir plastmassa qadogʻi; 

- dori vositasi sifatini saqlash uchun zarur tashqi qadoq; 

- kompostlanuvchan plastmassa qadoq; 

- xavfli yuklarni tashish uchun qadoq; 

- dori vositalarini ishlab chiqarish uchun zarur materiallar, komponentlar 
va birlamchi qadoq komponentlari; 

- qadoq birligi umumiy ogʻirligining 5 foizidan kamini tashkil etadigan 
plastmassa qismi. 



 

 

Qadoqlar xavfsizligi va  qadoq 
chiqindilarini boshqarish 

toʻgʻrisida texnik reglamentga 
5-ILOVA 

2030 YIL 1 YANVARDAN FOYDALANISH CHEKLANADIGAN QADOQ 
SHAKLLARI 

№ Qadoq shakli Cheklangan foydalanish Misol 

1 
Bir martalik 
plastmassa 

guruhlangan qadoq 

Sotish joyida butilka, banka, idish, paket va 
boshqa tovarlarni iste'molchini bir nechta 

mahsulot sotib olishga undash uchun 
guruhlash. Mahsulotni ushlash va tashish 
uchun obyektiv zarur guruhlangan qadoq 

bundan mustasno. 

Kollyasion 
plyonka, 

termoqisqaruvchi 
plyonka 

2 

Mehmonxona va 
joylashtirish sohasida 

bir mehmonga 
moʻljallangan bir 
martalik qadoq 

Kosmetika, gigiena va hojatxona vositalari 
uchun bir bron davrida foydalanilib, keyin 
tashlab yuboriladigan qadoq. 

Shampun va loson 
idishlari, sovun 
sashesi 

3 
Juda yupqa 
plastmassa paket 

Qalinligi 15 mikrondan kam paketlar.  
Sochma 
mahsulotlar uchun 
juda yupqa paket 

 
 
 
 
 
 
 
 
 
 
 
 
 
 
 
 
 
 



 

 

Qadoqlar xavfsizligi va  qadoq 
chiqindilarini boshqarish 

toʻgʻrisida texnik reglamentga 
6-ILOVA 

 

QADOQ CHIQINDILARINI QAYTA ISHLASHNING ENG KAM MAQSADLI 
KOʻRSATKICHLARI 

1. Maqsadli koʻrsatkichlar Oʻzbekiston Respublikasi hududida bir kalendar 
yilda hosil boʻlgan qadoq chiqindilarining ogʻirligiga nisbatan hisoblanadi. 

№ Qadoq chiqindisi toifasi 
2028 yil 31 

dekabrga qadar 
2030 yil 31 

dekabrga qadar 

1 Barcha qadoq chiqindilari, jami 65 foiz 70 foiz 

2 Plastmassa 50 foiz 55 foiz 

3 Yogʻoch 25 foiz 30 foiz 

4 Qora metall 70 foiz 80 foiz 

5 Alyuminiy 50 foiz 60 foiz 

6 Shisha 70 foiz 75 foiz 

7 Qogʻoz va karton 75 foiz 85 foiz 

 

2. Qayta ishlash maqsadlarini hisoblashda materialni qayta ishlash 
operasiyasiga kiritilgan qadoq chiqindisi miqdori hisobga olinadi; energiya olish va 
yoqilgʻi sifatida foydalanish qayta ishlash hisoblanmaydi. 

3. Qayta ishlash natijalari materiallar boʻyicha alohida hisoblanadi va 
vakolatli organga har yili elektron shaklda taqdim etiladi. 



 

 

Qadoqlar xavfsizligi va  qadoq 
chiqindilarini boshqarish 

toʻgʻrisida texnik reglamentga 
7-ILOVA 

A MODULI — ICHKI ISHLAB CHIQARISH NAZORATI VA MUVOFIQLIK 
TOʻGʻRISIDAGI DEKLARASIYA 

I. Ichki ishlab chiqarish nazorati 

1. Ichki ishlab chiqarish nazorati ishlab chiqaruvchi tomonidan mazkur 
deklaratsiyaning II–IV boʻlimlarida nazarda tutilgan majburiyatlar bajarilishi va 
qadoqning unga tatbiq etiladigan talablarga muvofiqligini oʻzining yagona 
javobgarligi ostida ta’minlagan holda deklarasiya qilinadigan muvofiqlikni baholash 
tartibidir. 

II. Texnik hujjatlar 

2. Ishlab chiqaruvchi qadoqning talablarga muvofiqligini baholash va 
nomuvofiqlik xavflarini tahlil qilish imkonini beruvchi texnik hujjatlarni 
tayyorlaydi. 

3. Texnik hujjatlar, tegishli hollarda, kamida quyidagilarni oʻz ichiga oladi: 

- qadoq va uning maqsadli foydalanilishi toʻgʻrisida umumiy tavsif; 

- konseptual loyiha, ishlab chiqarish chizmalari va tarkibiy qismlar 
materiallari; 

- chizmalar, sxemalar va qadoq vazifasini tushunish uchun zarur tavsif va 
tushuntirishlar; 

- toʻliq yoki qisman qoʻllaniladigan uygʻunlashtirilgan standartlar, umumiy 
texnik spesifikasiyalar va boshqa texnik spesifikasiyalar roʻyxati; 

- standart yoki umumiy spesifikasiya qoʻllanilmagan holda talablarni bajarish 
uchun qabul qilingan yechimlar tavsifi; 

- qayta ishlanishga yaroqlilik, qadoqni minimallashtirish va qayta foydalanish 
boʻyicha baholash qanday oʻtkazilganining sifat tavsifi; 

- sinov bayonnomalari, oʻlchash va hisoblash natijalari; 

- ogʻir metallar, PFAS va qayta ishlangan xomashyo ulushiga doir dalillar; 

- tamgʻalash, raqamli ma'lumot va ekologik da'volarni asoslovchi dalillar. 

III. Ishlab chiqarish 

4. Ishlab chiqaruvchi ishlab chiqarish jarayoni va uning monitoringi 
tayyorlangan qadoqning texnik hujjatlar hamda Texnik reglament talablariga 
muvofiqligini ta'minlashi uchun barcha zarur choralarni koʻradi. 



 

 

IV. Muvofiqlik toʻgʻrisidagi deklarasiya 

5. Ishlab chiqaruvchi har bir qadoq turi uchun yozma muvofiqlik toʻgʻrisidagi 
deklarasiyani tuzadi va uni texnik hujjatlar bilan birga bir martalik qadoq 
muomalaga chiqarilganidan keyin besh yil, qayta foydalaniladigan qadoq 
muomalaga chiqarilganidan keyin oʻn yil saqlaydi. 

6. Deklaratsiya kamida quyidagi ma'lumotlarni oʻz ichiga oladi: 

№ Ma’lumot 

1 Deklarasiyaning yagona identifikatsiya raqami 

2 Ishlab chiqaruvchining nomi va manzili, tegishli holda vakolatli vakil ma'lumotlari 

3 Deklarasiya ishlab chiqaruvchining yagona javobgarligi ostida berilgani toʻgʻrisida 
bayonot 

4 Qadoqning kuzatib borish imkonini beruvchi identifikatsiyasi va tavsifi 

5 Qadoq muvofiq deb e'tirof etilayotgan texnik reglament va boshqa tegishli normativ-
huquqiy hujjatlar 

6 Qoʻllanilgan uygʻunlashtirilgan standartlar, umumiy texnik spesifikasiyalar yoki 
boshqa texnik hujjatlar 

7 Qoʻshimcha ma'lumotlar 

8 Imzolangan joy va sana, mas'ul shaxsning F.I.O., lavozimi va imzosi 

7. Ishlab chiqaruvchining vakolatli vakili yozma vakolatnomada nazarda 
tutilgan boʻlsa, deklarasiya va texnik hujjatlarni ishlab chiqaruvchi nomidan va 
uning javobgarligi ostida saqlashi mumkin. 

 

V. Qadoq materiallarini identifikatsiya qilish kodlari 

Material Kodlar Izoh 

Plastmassa 

PET 1; HDPE 2; 
PVC 3; LDPE 4; 
PP 5; PS 6; 
boshqa 7 

Material turi aniq boʻlganda tegishli raqam va 
qisqartma qoʻllaniladi. 

Qogʻoz va karton PAP 20–22 
Gofrokarton, boshqa karton va qogʻoz uchun 
tegishli kod. 

Metall FE 40; ALU 41 Qora metall va alyuminiy. 

Yogʻoch va poʻkak FOR 50–51 Yogʻoch va poʻkak materiallari. 

Toʻqimachilik 
COT 60; TEX 
61 

Paxta va boshqa toʻqimachilik. 



 

 

Material Kodlar Izoh 

Shisha GL 70–79 Rang va tarkibga muvofiq kod. 

Kompozit 
C/asosiy 
material kodi 

Asosiy material va boshqa qatlamlar raqamli 
ma'lumotda koʻrsatiladi. 

 

1. Material kodlari saralash va qayta ishlashni yengillashtirish uchun qoʻllaniladi va 
mavjud infratuzilma haqida notoʻgʻri tasavvur hosil qilmasligi kerak. 

2. Muvofiqlashtirilgan yangi yorliq shakllari tasdiqlanganda ushbu ilova ularga muvofiq 
yangilanadi. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



 

 

Vazirlar Mahkamasi  

 2026 yil __________-son 
qaroriga 

2-ILOVA 
 

Qadoqlar xavfsizligi va qadoq chiindilarini boshqarish to‘g‘risidagi 
texnik reglamentni joriy etish  

SXEMASI 

Bosqichlar  Subyektlar  Tadbirlar  Ijro muddati 

       

1-bosqich  

Texnik 
reglamentni  

ishlab 
chiqaruvchilar  

 

Texnik reglamentlarga ilova qilinadigan 
standartlar ro‘yxatini shakllantiradi va 

maxsus vakolatli davlat organiga tasdiqlash 
uchun kiritadi 

 

 O‘n ish kuni  

       

2-bosqich  
Maxsus vakolatli 

davlat organi  
 

Vazirlar Mahkamasining texnik reglamentni 
tasdiqlash to‘g‘risidagi qarori qabul 
qilingandan so‘ng shakllantirilgan 
standartlar ro‘yxatini tasdiqlaydi 

 

O‘ttiz ish kuni 
muddatda 

 

       

3-bosqich  
Maxsus vakolatli 

davlat organi 
 

 
Vazirlar Mahkamasining texnik reglamentni 

tasdiqlash to‘g‘risidagi qarori qabul 
qilingandan so‘ng ushbu texnik reglamentni 

texnik reglamentlarning ma’lumotlar 
bazasiga kiritadi 

 

 

Besh ish kuni 
mobaynida 

 

 


